
ᓯᑎᐱᕆ 5, 2014 
 
ᕕᓕᔅ ᐴᓕᐅᒧᑦ 
ᒫᓂᔭᒋᔭᐅᔪᖅ ᓚᐃᓴᑖᖅᑎᑦᑎᔨᓄᑦ 
ᓄᓇᕗᒥ ᐃᒪᓕᕆᔨᒃᑯᓐᓂ 
ᑎᑎᕋᒃᑯᕕᐊ 119 
ᐅᕐᓱᖅᑑᖅ, ᓄᓇᕗᑦ,  
XOB 1J0 

ᖃᕆᑕᐅᔭᑎᒍᑦ:licensing@nunavutwaterboard.org  

ᒥᔅ ᐴᓕᐅᒧᑦ, 

ᐱᔾᔪᑎᒋᓪᓗᒍ: CanZinco-ᒃᑯᑦ ᑭᐅᔪᑎᖓᑦ ᑲᑎᒪᓯᒋᐊᓚᐅᖏᓐᓂᖏᓐᓂ ᐊᑐᐊᒐᓕᐊᕆᔭᐅᓯᒪᔪᑦ 
ᑎᑎᕋᖅᑕᖏᓐᓄᑦ 

ᑎᑎᕋᕐᕕᒋᓕᖅᑕᒋᑦ ᐱᔾᔪᑎᒋᓪᓗᒋᑦ CanZinco-ᒃᑯᑦ ᑭᐅᔪᑎᒋᓚᐅᖅᑕᖏᑦ ᑲᒪᒋᔭᐅᒋᐊᓕᖕᓄᑦ 
ᑎᑎᕋᖅᓯᒪᔪᓄᑦ ᐃᓚᒃᑲᓐᓂᖓ C−ᒥ ᓄᓇᕗᒥ ᐃᒪᓕᕆᔨᒃᑯᑦ (NWB) ᑲᑎᒪᓯᒋᐊᓚᐅᖏᓐᓂᖏᓐᓂ 
ᐊᑐᐊᒐᓕᐊᕆᔭᐅᓯᒪᔪᑦ ᑐᑭᑖᕆᔭᐅᔪᕕᓂᕐᓄᑦ ᓄᑖᖑᕆᐊᖅᑎᑕᐅᓂᐊᓕᖅᑎᓪᓗᒍ ᓇᓗᓇᐃᖅᑕᐅᔪᕕᓂᕐᓄᑦ 
ᐋᕿᒋᐊᖅᑕᐅᖁᔭᐅᓪᓗᑎᒃ ᑎᑎᕋᖅᓯᒪᔪᑦ ᓚᐅᓴᖓᓂ ᓇᒪ 1AR-NAN0914-ᒥ ᓄᓇᖓᓂ 
ᐱᖅᑯᓯᑐᖃᖏᓐᓄᑦ ᐅᑎᖅᑎᑕᐅᒋᐊᓖᑦ ᐱᔾᔪᑎᒋᓪᓗᒋᑦ ᓇᓂᓯᕕᒃᒥ ᐅᔭᕋᖅᑕᕐᓂᐊᕐᕕᕕᓂᖓᓂ. 
ᐅᓄᕐᓂᖅᓴᐃᑦ ᓇᓗᓇᐃᔭᖅᑕᐅᓚᐅᖅᑐᑦ CanZinco-ᒃᑯᓐᓄᑦ ᑲᒪᒋᔭᐅᒋᐊᖃᕐᒪᑕ ᑕᕝᕙ ᑳᓐᔨᓐᑯᒃᑯᑦ 
ᑭᐅᔪᑎᒋᓕᖅᐸᖏᑦ ᓇᐃᒡᓕᒋᐊᕐᓗᒍ ᑎᑎᕋᐅᓯᕆᕙᕗᑦ ᐅᑯᐊ: 

 ᑲᒪᒋᔭᐅᒋᐊᓕᒃ 1: ᓄᑖᖑᕆᐊᖅᑎᑕᐅᓗᓂ ᕿᒪᒃᑕᐅᓂᑯᐃᑦ ᐱᖅᑯᓯᑐᖃᖏᓐᓄᓪᓗ 
ᐅᑎᑦᑎᑦᑎᔪᑎᖏᓐᓄᑦ ᐸᕐᓇᐃᔪᑕᐅᓯᒪᔪᑦ  

ᐃᖅᑲᐅᒪᔪᒃᓴᐅᕗᓯ CanZinco-ᒃᑯᑦ ᑎᑎᕋᓚᐅᖅᓯᒪᔭᖓᓂᒃ ᐋᒋᓯ 29, 2014-ᒥ ᓄᓇᕗᒥ 
ᐃᒪᓕᕆᔨᒃᑯᓐᓄᑦ NWB, ᑭᖑᕚᕐᔪᓚᐅᕐᒪᑕ ᐋᕿᒋᐊᖅᓯᖁᔭᐅᔪᓂᒃ ᕿᒪᐃᔪᓄᑦ ᐱᖅᑯᓯᑐᖃᖏᓐᓄᑦ 
ᐅᑎᖅᑎᑕᐅᒋᓕᐊᓕᖕᓄᓪᓗ ᐸᕐᓇᐃᔪᑕᐅᓯᒪᔪᓂ (A&R Plan) ᐅᖓᕙᕆᐊᕌᔪᓚᖓᔪᑦ 
ᐊᑯᓂᐅᓂᖅᓴᐅᓚᐅᕐᒪᑕ ᑭᖑᓪᓕᖅᐹᒥ ᒪᕐᕋᖓᓂᒃ ᖃᐅᔨᖅᑕᐅᓂᐊᖅᑐᓂᒃ ᐊᕝᕗᕆᐊᖅᓯᒪᓚᐅᖅᑐᑦ 
ᐅᕐᓱᐊᓗᕈᔪᖃᖅᑐᒥ ᒪᓂᕋᖓᓂ ᐱᔭᐅᔪᑦ ᓇᓂᓯᕕᒃᒥ CanZinco-ᒃᑯᑦ ᐅᔭᕋᕐᓂᐊᕐᕕᕕᓂᐊᓂ ᑕᐃᒪ 
ᑐᓂᓯᔪᓐᓇᕐᓂᐊᖅᑐᒍᑦ ᐅᓪᓗᒥᒧᑦ ᐊᖑᒪᑎᔪᓂᒃ ᐸᕐᓇᐃᔪᑕᐅᓯᒪᔪᑦ ᐅᓂᒃᑳᖏᓐᓂᒃ ᓯᑎᐱᕆ 15, 2014-
ᒥ. 

 ᑲᒪᒋᔭᐅᒋᐊᓕᒃ 2: ᓴᐅᔭᐅᔪᑦ ᓴᓇᒪᓂᕆᓂᐊᖅᑕᖏᑦ, ᐋᕿᒃᓱᖅᓯᒪᓂᕆᓂᐊᖅᑕᖏᑦ 
ᖃᓄᐃᓕᖓᓕᕐᓂᐊᕐᓂᖓᓄᑦ ᒪᑐᔭᐅᓯᒪᓕᖅᑎᓪᓗᒍ ᐸᕐᓇᐃᔪᑕᐅᓯᒪᔪᑦ 

ᐸᕐᓇᐃᔪᑕᐅᓯᒪᔪᑦ ᐃᒪᐃᒻᒪᑕ ᑎᑎᕋᖅ ᑖᓐᓇ ᐃᓚᓕᐅᑎᔭᐅᓂᐊᖅᑐᖅ. ᓇᐃᒡᓕᒋᐊᕐᓗᒋᑦ 
ᐅᓂᒃᑳᓕᐅᕐᓗᑎᒃ, ᓴᐅᔭᐅᓂᐊᖅᑐᑦ ᐊᕙᑎᒧᑦ ᐊᑦᑕᕐᓇᖅᑐᖃᖏᓪᓗᑎᒃ ᐱᓂᐊᖅᑐᑦ ᒫᓐᓇ ᓴᓗᒻᒪᖅᓴᐃᔪᑦ 



ᐊᒃᑕᕐᓗᑯᖏᓐᓂᑦ ᐱᖅᑯᓯᑐᖃᖓᓄᑦ ᐅᑎᖅᑎᑕᐅᓕᖅᐸᑕ ᐅᔾᔨᖅᓱᖅᑕᐅᒋᐊᖃᕐᓂᐊᖅᑐᓄᓪᓗ 
ᐸᕐᓇᐃᔪᑏᑦ ᒪᑯᐊᖑᓚᐅᖅᑐᑦ:  

o ᓴᕕᕋᔭᕈᔪᐃᑦ ᐱᔭᕆᑭᖏᓐᓂᖅᓴᐅᓕᖅᑎᑕᐅᓗᑎᒃ:  
o ᐊᑐᖅᑕᐅᒃᑲᓐᓂᕈᓐᓇᐃᓪᓕᔪᑦ ᓴᕕᕋᔭᐃᑦ ᐊᒃᑕᕐᓗᑯᐃᓪᓗ ᓴᕕᕋᔭᖃᖅᑐᑦ, 

ᐊᒻᒪᓗ 
o ᖃᓕᐹᓕᐅᖅᑕᐅᓗᑎᒃ ᑕᒪᒃᑯᐊ ᓄᓇᒨᖅᑕᐅᓂᐊᖅᑐᑦ. 

ᑲᑎᓪᓗᒋᑦ ᐊᒃᑎᒋᓂᖃᓚᖓᔪᑦ ᐊᑦᑕᕐᓇᖅᑐᖃᖏᑦᑐᑦ ᐊᒃᑕᕐᓗᑯᐃᑦ ᓴᐅᔭᐅᓂᐊᖅᑐᑦ 
ᐃᒻᒪᖄ 50 ᒦᑐ-ᓯᒃᑭᑕᓪᓗᐊᖑᓂᐊᖅᑐᑦ. ᓴᐅᔭᐅᔪᒪᔪᑦ ᑕᐃᑲᓂ ᓯᕐᓗᐊᒃᑯᕕᐊᑕ ᒪᓂᕋᖓᓂ, 
ᐅᖓᓯᖕᓂᖃᖅᑐᒥ 3-ᑭᓛᒥᑐᓂᒃ ᑐᓚᒃᑕᕐᕕᐅᑉ ᓯᑭᓂᖔᖔᓂ. ᐊᒃᑕᕐᓗᑯᐃᑦ 
ᓴᐅᔭᐅᓂᐊᕐᒪᑕ ᒪᓂᕋᒧᑦ ᖃᓕᐹᖃᕐᒃᓗᑎᒃ ᐆᒪᔪᓄᑦ ᐲᔭᖅᑕᐅᒍᓐᓇᖏᑦᑐᒥᒃ. ᓴᐅᔭᐅᒃᐸᑦ 
ᐋᕿᒃᓱᖅᓯᒪᓚᖓᔪᖅ ᐱᖑᐊᕐᔪᑯᓘᓕᕐᓗᓂ ᑕᓯᑯᓗᖃᐅᓕᖁᓇᒍ ᑕᐃᒪᓐᓇ 
ᐊᔾᔨᒋᔭᐅᓕᕐᓂᐊᕐᒪᑦ ᑕᒪᑐᒪ ᓄᓇᖓᑕ ᓴᓇᒪᓂᖓᓄᑦ. ᐃᓗᓕᖏᑦ ᐊᑦᑕᕐᓇᖅᑐᖃᔮᖏᒻᒪᑕ 
ᓄᓇᖓᑕ ᓯᕐᒥᐊᓗᐊᓄᑦ ᖁᐊᕈᑎᒋᐊᖃᖏᑦᑐᑦ, 60-ᒦᑐᒥᒃ ᐃᔾᔪᓂᖃᖅᑐᒥ ᓴᐅᔭᐅᓂᐊᕐᒪᑕ. 
ᓴᐅᔭᐅᓯᒪᓕᖅᐸᑕ ᓱᕙᓪᓕᐊᓂᖏᑦ ᐅᔾᔨᖅᓱᖅᑕᐅᓚᖓᖕᒥᔪᑦ ᑕᐃᒪᓐᓇᓴᐃᓐᓇᖅ 
ᐊᓯᖏᑎᑐᑦ ᐊᕐᕌᒎᑕᒪᑦ ᒪᓂᕋᖏᑦ ᕿᒥᕈᔭᐅᔭᖅᑐᖃᒃᑕᕐᓂᐊᕐᒥᔪᑦ ᑕᕝᕙᓂ 
ᐅᔭᕋᖕᓂᐊᕐᕕᕕᓂᕐᒥ.  

 ᑲᒪᒋᔭᐅᒋᐊᓕᒃ 3: ᐊᖏᖅᑕᐅᒋᐊᖃᖅᑐᑦ ᐋᕿᒋᐊᖅᑕᖁᔭᐅᔪᑦ ᓱᓕᒃᑲᓐᓂᖅ ᓄᓇᖓᓄᑦ 
ᐊᑐᕈᓐᓇᐅᑎᖓᑦ ᐋᕿᒋᐊᖅᑕᐅᒃᑲᓐᓂᕆᐊᖃᕐᓂᐊᖅᐹ ᓴᐅᔭᐅᓯᔪᑎᒃᓴᓄᑦ 

ᓴᐅᓯᕕᐅᓂᐊᖅᑑᑉ ᒪᓂᕋᖅ ᐊᐅᓚᑕᐅᖕᒪᑦ ᓄᓇᕗᑦ ᒐᕙᒪᖓᓄᑦ. CanZinco-ᒃᑯᑦ 
ᐊᒥᓱᐃᖅᓱᖅᓱᑎᒃ ᐅᐸᓗᒃᓯᒪᔫᒐᓗᐊᑦ ᓄᓇᕗᑦ ᒐᕙᒪᖓᑕ ᓄᓇᓕᓕᕆᔨᖏᓐᓄᑦ 
ᑭᓯᐊᓂᓕ ᑭᐅᔭᐅᓚᐅᖏᒻᒪᑕ ᓱᓕ ᑕᒪᑐᒧᖓ ᐊᐱᕆᔪᑎᖓ 
ᓚᐃᓴᑖᒃᑲᓐᓂᕆᐊᖃᕐᒪᖔᑕ ᒪᓂᕋᖓᓂ ᓄᓇᒥᒃ ᐊᑐᕈᓐᓇᐅᑎᒥᒃ ᑐᒃᓯᕋᖅᑎᓪᓗᒋᑦ 
ᓴᐅᓯᕕᐅᓂᐊᖅᑐᒧᑦ. ᑕᐃᒪᖓᓂ ᐊᔪᐃᓐᓇᕐᓂᐊᖅᑕᕗᑦ ᑕᒪᑐᒪᓂ ᐸᕐᓇᐃᓇᓱᐊᕐᓗᑕ 
ᑲᑎᒪᔪᑕᐅᓂᐊᖅᑐᓂᒃ ᓄᓇᓕᖕᓂ ᑲᑎᒪᑎᑦᑎᓕᖅᐸᑕ. 

 ᑲᒪᒋᔭᐅᒋᐊᓕᒃ 4: ᐱᖅᑯᓯᑐᖃᖓᓄᑦ ᐅᑎᖅᑎᑕᐅᔪᑦ ᐊᖏᖅᑕᐅᔪᑎᖏᑦ 
ᖃᐅᔨᓴᕆᐊᓪᓚᒃᑲᓐᓂᖅᑕᐅᓗᑎᒃ 

ᓇᓗᓇᐃᔭᖅᑕᐅᓚᐅᖅᑐᑦ NWB-ᑯᓐᓄᑦ ᐊᖏᖅᑕᐅᓯᒪᔪᑦ ᖃᐅᔨᓴᖅᑕᐅᒋᐊᓖᑦ 
ᐊᖏᖅᑕᐅᓂᐊᕐᒪᑕ ᐃᓚᓕᐅᑎᕙᕗᑦ ᑕᕝᕗᖓ ᑎᑎᕋᑦᑎᓐᓄᑦ ᐊᒻᒪᓗ ᐅᔭᕋᓄᑦ 
ᑲᑎᖅᓱᖅᑕᐅᓯᒪᔪᓄᑦ ᖃᐅᔨᓴᕈᑏᑦ ᐊᑐᐊᒐᖏᑦ.   

 



 ᑲᒪᒋᔭᐅᒋᐊᓕᒃ 5: ᐊᔾᔨᖓ ᑐᑭᓯᐅᒪᖃᑦᑕᐅᑎᔭᑦᑎᓐᓄᑦ ᐊᖏᕈᑎᐅᑉ 
 
ᑲᒪᒋᔭᐅᒋᐊᓕᖕᓂᒃ ᐋᕿᒃᓱᐃᔨᐅᓂᐊᖅᑐᑦ ᐅᑯᐊ ᑲᓇᑕᒥ ᐅᓇᑕᖅᑐᖅᓴᒃᑯᑦ ᐊᒻᒪᓗ  
ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ.   
 

 ᑲᒪᒋᔭᐅᒋᐊᓕᒃ 6: ᐅᓂᒃᑲᐅᓯᐅᓗᑎᒃ ᐱᐊᓂᒃᑕᐅᓯᒪᔪᑦ, ᑲᔪᓯᔪᓪᓗ ᐊᒻᒪᓗ 
ᓄᑖᒥᒃ ᒪᓂᕋᓕᐅᖅᑕᐅᓯᒪᔪᓄᑦ ᓄᓇᓄᑦ ᐊᑐᖅᑐᐊᕈᑏᑦ 

 
ᖃᓄᐃᓕᖓᓕᕐᒪᖔᑕ CanZinco-ᒃᑯᑦ ᓄᓇᓂᒃ ᐊᑐᖅᑐᐊᕈᑎᖏᑦ ᓇᓗᓇᐃᔭᕐᒥᔭᕗᑦ 
ᐃᓚᖓ 6-ᒥ, “ᖃᓄᐃᓕᖓᓕᕐᒪᖔᑕ ᐱᒃᑯᒥᒋᔭᐅᔪᑦ ᓄᓇᐃᑦ”, ᐃᓚᓕᐅᑎᓯᒪᔪᖅ 
ᐃᒥᖅᑕᕈᓐᓇᐅᑎᖓᓄᑦ ᓚᐃᓴᒥ ᐋᕿᒋᐊᖅᓯᒪᖔᖅᑐᒥ ᐅᓪᓗᖃᖅᓱᓂ ᓄᕕᐱᕆ 14, 2013. 
ᒫᓐᓇᒧᑦ ᑎᑭᓱᒍ ᑕᒪᑐᒥᖓ, ᐊᓯᔾᔩᔪᖃᓚᐅᖏᒻᒪᑦ ᓄᓇᒥᒃ ᐊᑐᖅᑐᐊᕈᑎᖓᓂ ᑯᐃ 
ᓄᓇᖁᑎᖏᓐᓂ, ᓄᓇᕗᓪᓗ ᐊᒻᒪᓗ ᑲᒥᓯᓇᐅᑉ ᓄᓇᖁᑎᖏᓐᓂ ᐊᑐᐊᕐᓗᒋᑦ ᒫᓐᓇᒧᑦ 
ᑎᑭᓱᒍ ᐊᑐᖅᑐᐊᕈᓐᓇᐅᑎᖏᓐᓂ ᑐᒃᓯᕋᐅᑕᐅᓯᒪᔪᓂᑦ. ᐅᖃᐅᓯᕆᓯᒪᒐᓗᐊᕋᑦᑎᒍ, 
CanZinco-ᒃᑯᑦ ᓄᓇᒥᒃ ᐊᑐᖅᑐᐊᕈᑎᖓ ᐋᕿᒋᐊᖅᑕᐅᖁᓪᓗᒍ ᑭᓯᐊᓂᓕ ᒫᓐᓇᒧᑦ 
ᑎᑭᓱᒍ ᓱᓕ ᓇᓕᐊᖕᓄᑐᐃᓐᓇᖅ ᒐᕙᒪᑎᒃᑰᖓᔪᓄᑦ ᑭᐅᔭᐅᓚᐅᖏᓐᓇᑦᑕ ᓇᓗᓇᖏᑦᑐᖅ 
ᐃᖅᑲᓇᐃᔭᖅᑎᖏᑦ ᓄᓇᓕᕆᔨᒃᑯᑦ ᐊᓯᔾᔨᖅᑕᐅᓚᐅᕐᒪᑕ ᑕᒪᐃᓐᓂ ᐃᓄᓕᕆᔨᑐᖃᒃᑯᓐᓂ 
ᐊᒻᒪᓗ ᓄᓇᕗᑦ ᒐᕙᒪᖓᓂ. ᓱᓕᒃᑲᓐᓂᖅ ᐊᔪᐃᓐᓇᕋᓱᐊᓚᖓᔭᕗᑦ ᑕᒪᓐᓇ 
ᑲᔪᓯᑎᑕᐅᒋᐊᖃᕐᒪᑦ ᐸᕐᓇᐃᓂᑦᑎᓐᓂ ᓄᓇᓕᖕᓂ ᑐᓴᔭᐅᔪᑎᑦᑎᓐᓂᒃ 
ᑲᑎᒪᔪᑕᐅᓂᐊᖅᑐᓂᒃ. 
 

 ᑲᒪᒋᔭᐅᒋᐊᓕᒃ 7: ᐅᓂᒃᑲᐅᓯᐅᓗᑎᒃ ᖃᖓ ᐱᐊᓂᒃᑕᐅᓯᒪᒋᐊᓖᑦ 
ᕿᒪᒃᑕᐅᓂᑯᐃᑦ ᐊᒻᒪᓗ ᐱᖅᑯᓯᑐᖃᖏᓐᓄᑦ ᐅᑎᖅᑎᑕᐅᓂᐊᖅᑐᓄᑦ 
ᐸᕐᓇᐃᔪᑕᐅᓯᒪᔪᑦ 

 
ᖃᖓ ᐱᐊᓂᒃᑕᐅᓯᒪᒋᐊᖃᕐᓂᐊᕐᒪᖔᑕ ᑲᒪᒋᔭᐅᒋᐊᓖᑦ ᒪᓕᖕᒪᑕ A&R ᐸᕐᓇᐃᔪᑕᐅᓯᒪᔪᑦ 
ᖃᓄᐃᓕᕐᓂᖏᓐᓂᒃ ᒪᓂᕋᐃᑦ ᖃᐅᔨᓴᖅᑕᐅᓯᒪᔪᑦ ᓱᓕ ᐆᒃᑐᕋᖅᑕᐅᑲᑕᖕᒪᑕ 
ᖃᐅᔨᓴᖅᑕᐅᕙᓱᑎᓗ. ᓄᑖᖑᕆᐊᖅᑎᑕᐅᒋᐊᖃᓚᖓᖕᒥᔪᑦ ᓱᓕᒃᑲᓐᓂᖅ 
ᐆᒃᑐᕋᖅᑕᐅᒋᐊᓕᖕᓄᑦ ᐅᓂᒃᑳᓕᐅᒃᑲᓐᓂᖅᐸᑕ A&R ᐸᕐᓇᐃᔪᑎᓂᒃ ᐅᖃᐅᓯᐅᒥᒪᔪᑦ ᑕᒪᒃᑯᐊ 
CanZinco-ᒃᑯᑦ ᑭᐅᔪᑎᖓᓂ ᑲᒪᒋᔭᐅᒋᐊᓕᖕᓂ 2-ᒥ.  
  

 ᑲᒪᒋᔭᐅᒋᐊᓕᒃ 8: ᐅᓂᒃᑲᐅᓯᕆᓪᓗᒋᑦ ᖃᓄᐃᓕᐅᓚᐅᕆᐊᖏᑦ 
ᐱᕙᓪᓕᐊᑎᑦᑎᓪᓗᑎᒃ ᒪᓂᕋᖓᓂ ᓴᓗᒻᒪᖅᓴᖅᑕᐅᒋᐊᓕᖕᓄᑦ ᑐᕌᖅᑕᐅᔪᓂᒃ 

 
ᐅᓂᒃᑳᓕᐊᕆᓯᒪᔭᕗᑦ ᖃᓄᐃᓕᖓᓂᐊᕐᓂᖏᓐᓂᒃ ᐸᕐᓇᐃᔪᑕᐅᓯᒪᔪᑦ CanZin-ᒃᑲᓐᓄᑦ 
ᐱᕙᓪᓕᐊᑎᑦᑎᓕᖅᐸᑕ ᒪᓂᕋᖓᓄᑦ ᓴᓗᒻᒪᖅᓴᐃᔪᑎᒃᓴᓂᒃ ᐸᕐᓇᐃᔪᑕᐅᓯᒪᔪᓂᒃ (SSROs) 
ᐅᕐᓱᐊᓗᒃᑯᕕᐅᓚᐅᖅᑐᒥ (F20)-ᒥ ᓱᓕ ᐱᑕᖃᖅᑐᑦ ᓇᓂᓯᕕᖕᒥ ᐃᓚᓕᐅᑎᕙᕗᑦ ᑎᑎᕋᑦᑎᓐᓂ. 
ᐆᒃᑐᕋᐅᑎᖃᓚᐅᖅᑐᒍᑦ ᑐᓚᒃᑕᕐᕕᖕᒥ ᒪᓂᕋᒥᒃ ᑕᐃᒫᑎᒋ ᓴᓗᒪᓕᖅᑎᓐᓇᓱᐊᕐᓂᐊᖅᑐᖅ ᑕᒪᒃᑯᐊ 



ᐅᒃᓱᐊᓗᕈᔪᖃᐅᖅᑐᑦ, ᓄᓇᖓᑕᓕ ᖃᓄᐃᓐᓂᖓ ᓄᓇᕋᑯᓗᐃᓪᓗ ᖁᐱᕈᑯᓗᐃᓪᓗ ᐃᓗᐊᓃᑦᑐᑦ. ᑕᒪᓐᓇ 
ᖃᐅᔨᓴᕈᑎᒋᔭᕗᑦ ᑕᒪᐃᓐᓂᓕᒫᖅ ᐃᓚᓕᐅᑎᓯᓪᓗᑕ ᐆᒃᑐᕋᐅᑎᓕᐅᖅᓯᒪᒐᑦᑎᒍ ᓱᓕᓂᖅᑕᐅᖁᓪᓗᒍ 
ᓄᓇᖓᑕ ᐱᖅᑯᓯᑐᖃᖓᓄᑦ ᐅᑎᖅᑎᑕᐅᒋᐊᓕᖕᓂ ᑐᕌᖅᑕᐅᔪᓄᑦ ᑕᒪᐃᓐᓄᑦ ᐊᑐᐊᒐᕆᔭᐅᓕᕐᓂᐊᕐᒪᑦ 
ᐆᒃᑐᕋᐅᑕᐅᓗᓂ ᒫᓐᓇ ᐊᑐᐊᒐᕆᔭᐅᔪᓂ. 

 
ᑕᐃᒪᑑᖅ CanZinco-ᒃᑯᑦ ᑭᐅᔪᑎᐊ ᑕᒪᒃᑯᓂᖓ, ᐃᓚᓕᐅᑎᓪᓗᒋᑦ ᐃᓚᒋᐊᒃᑲᓐᓂᕈᑏᑦ ᐅᓂᒃᑳᑦ, 
ᓈᒻᒪᒋᔭᐅᓂᐊᖅᑐᑉ ᓄᓇᕗᒥ ᐃᒪᓕᕆᔨᒃᑯᓐᓄᑦ ᒪᓕᖁᔭᐅᓚᐅᖅᑐᓄᑦ. ᐊᑏᖓᐃ ᒪᑐᐃᖓᑐᐃᓐᓇᖅᑐᒍᑦ 
ᐊᐱᖅᓱᖅᑕᐅᔪᒪᒍᑦᑕ ᐅᖃᓗᒍᓐᓇᖅᑐᓯ ᐅᕙᓐᓄᑦ ᖃᐅᔨᒋᐊᓪᓚᒃᑲᓐᓂᕈᒪᒍᑦᓯ ᑭᓱᑐᐃᓐᓇᒥᒃ 
ᑐᓴᕆᐊᓪᓚᒃᑲᓐᓂᕈᒪᒍᓯᓗ. 

 
 
 
ᑕᕝᕚᕗᓯ, 

 
 
ᔮᓐ ᔅᑲᖕᓗᓐ 

 
CanZinco Mines Ltd. 

 
ᐃᓚᓕᐅᑎᔭᕗᑦ: 

1. ᓇᓂᓯᕕᖕᒥ ᐊᑦᑕᕐᓇᖏᑦᑐᓄᑦ ᐊᒃᑕᕐᓗᑯᓄᑦ ᓴᐅᔭᐅᓯᒪᕕᑦ 
 

2. ᐱᖅᑯᓯᑐᖃᖏᓐᓄᑦ ᐅᑎᖅᑎᑕᐅᒋᐊᓕᖕᓄᑦ ᒪᓂᕋᓂᒃ ᖃᐅᔨᓴᕈᑏᑦ 
ᖃᓄᐃᓕᖓᖕᒪᖔᑕ 

3. ᐅᓂᒃᑲᐅᓯᕆᓪᓗᒋᑦ ᖃᓄᐃᓕᐅᕐᓂᐊᕐᓂᖏᑦ/ᖃᓄᐃᓕᐅᓚᐅᕐᓂᖏᓪᓗ 
ᐱᕙᓪᓕᐊᑎᑦᑎᓪᓗᑎᒃ ᒪᓂᕋᖓᓂ ᓴᓗᒻᒪᖅᓴᐃᔪᑎᓂᒃ ᓇᓗᓇᐃᔭᖅᑕᐅᓯᒪᔪᓂ 
ᓇᓂᓯᕕᐅᑉ ᑐᓚᒃᑕᕐᕕᐊᓂ. 

 
 

 
 
 
 


